【補充:幽夢影選32篇】張潮
1.「讀經宜冬，其神專也;讀史宜夏，其時久也;讀諸子宜秋 ，其致別也;讀諸集宜春，其機暢也。」*章旨：冬、夏、春、秋四季各由神專、時久、興異、理暢之不同，於誦讀經、史、子、集四庫之書各有所宜。
2.「無善無惡是聖人，善多惡少是賢者，善少惡多是庸人，有惡無善事小人，有善無惡是仙佛。」*章旨：聖、賢、凡民、小人、仙佛之差異，以善惡之多寡為分野。

3.花不可以無蝶，山不可以無泉，石不可以無苔，水不可以無藻，喬木不可以無藤羅，人不可以無癖。*章旨：癖好與人關係之重要。

4.上元須酌豪友，端午須酌麗友，七夕須酌韻友，中秋須酌淡友，重九須酌逸友。

*章旨：節候不同飲酌亦當隨時序而異。

5.對淵博友，如讀異書；對風雅友，如讀名人詩文；對謹飭友，如讀聖賢經、傳；對滑稽友，如讀傳奇小說。*章旨：擇友的條件，以淵博、風雅、謹飭、幽默者為尚。

6.藝花可以邀蝶，纍石可以邀雲，栽松可以邀風，貯水可以邀萍，築臺可以邀月，種蕉可以邀雨，植柳可以邀蟬。*章旨：藝花蒔草，築屋鑿池，可怡情養性，得閒暇之趣。

7.樓上看山，城頭看雪，燈前看月，舟中看霞，月下看美人，另是一番情境。

*章旨：看山看雲看月看霞看美人各須覓得適當處所。

8美人之勝於花者，解語也；花之勝於美人者，生香也；二者不可得兼，舍生香而解語者也。*章旨：人際之間，會心者至為難得。

9.少年讀書，如隙中窺月；中年讀書，如庭中望月；老年讀書如臺上玩月；皆以閱歷之淺深，為所得之淺深耳。*章旨：人閱歷之淺深，對讀書心得多寡，有極大之影響。
10.因雪想高士，因花想美人，因酒想俠客，因月想好友，因山水想得意詩文。

*章旨：山水娛情，為得意詩文之所自出。

11.聞鵝生如在白門，聞橹聲如在三吳，聞灘聲如在浙江，聞羸馬項下鈴鐸聲，如在長安道上。*章旨：地異俗殊，聞聲各饒其趣。

12.春雨如恩詔，夏雨如赦書，秋雨如輓歌。*章旨：春夏秋之雨，其性溫、酷懸殊。
13.傲骨不可無，傲心不可有；無傲骨則近於鄙夫，有傲心不得為君子。

*章旨：君子當具傲骨，不得存有傲心。
14.蟬為蟲中之夷、齊，蜂為蟲中之管、晏。

*章旨：大丈夫處世當如高潔之蟬鳴，更當如營營釀蜜之蜜蜂。

15.一月之計種蕉，一歲之計種竹，十年之計種柳，百年之計種松。

*章旨：種蕉、竹、柳、松，其享用之期，長短各有所異。
16.春雨宜讀書，夏雨宜弈棋，秋雨宜檢藏，冬雨宜飲酒。

*章旨：四時雨期，各有期遣興之務。

17梅邊之石宜古，松下之石宜拙，竹旁之石宜瘦，盆內之石宜巧。

*章旨：山之石，古、拙、瘦、巧各宜綴於梅、松、竹、盆之中。
18.律己宜帶秋氣，處世宜帶春氣。

*章旨：人生在世，律己須嚴酷，待人須寬煦。

19.月下聽禪，旨趣益遠；月下說劍，肝膽益真；月下論詩，風致益幽；月下對美人，情意益篤。*章旨：於月下聽禪、說劍、論詩、處佳麗，旨趣益深，豪情更見。
20.藏書不難，能看為難；看書不難，能讀為難；讀書不難，能用為難；能用不難，能記為難。*章旨：讀書以能牢記備用為極難之事。
21.求知己於朋友易，求知己於妻妾難，求知己於君臣則尤難之難。

*章旨：世間知己難求，為朋友較易得之，蓋以無涉利害，真情易見故也。
22.有工夫讀書，謂之福；有力量濟人，謂之福；有學問著述，謂之福；無是非到耳，謂之福；有多聞、直、諒之友，謂之福。
*章旨：讀書、助人、學問、獨善、友得其人，乃人生之大福。

23.人莫樂於閒，非無所事事之謂也；閒則能讀書，閒則能遊名勝，閒則能交益友，閒則能飲酒，閒則能著書；天下之樂，孰大於是？

*章旨：人須善用休閒時間從事讀書、遊覽、交友、小酌、著述，方可得人世之大樂。

24.文章是案頭之山水，山水是地上之文章。

*章旨：涉獵文章所得之情趣，尤勝名山、大澤之涉足。

25.水滸傳是一部怒書，西遊記是一部悟書，金瓶梅是一部哀書。

*章旨：水滸傳、西遊記、金瓶梅各說部之書，風格上各異其趣。

26.酒可好不可罵座，色可好不可傷身，財可好不可昧心，氣可好不可越理。

*章旨：酒、色、財、氣各須設限，毋令逾越範圍。

27.字與畫同出一源，觀六書始於象形，則可知矣。*章旨：字畫同源為我國文字之特色。

28.梅令人高，蘭令人幽，菊令人野，蓮令人淡，春海棠令人艷，牡丹令人豪，蕉與竹令人韻，秋海棠令人媚，松令人逸，桐令人清，柳令人感。

*章旨：梅蘭菊…….等植物，風格各異，化人之工亦殊。

29.物之能感人者，在天莫如月，在樂莫如琴，在動物莫如鵑，在植物莫如柳。

*章旨：月琴杜鵑垂柳均有感人之功。

30.春風如酒，夏風如茗，秋風如煙，冬風如薑、芥。

*章旨：言春風溫煦如酒，夏風沁心如茶，秋風清神如煙，冬風凜冽如薑芥之辛辣，作用各殊。

31.牛與馬，一仕而一隱也；鹿與豕，一仙而一凡也。

*章旨：牛任重道遠，猶如仕世；馬逸馳迅逝，一如逸世。鹿山居野宿，其樂如仙；豕混居塵世，凡俗可鄙。

32.筍為蔬中尤物，荔枝為果中尤物，蟹為水族中尤物，酒為飲食中尤物，月為天文中尤物，西湖為山水中尤物，詞、曲為文字中尤物。

*章旨：詞曲為文字中至為珍奇之創作。

